ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ԱՊՐԻԼԻ 4-Ի ԹԻՎ 329-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	հ/հ
	Առաջարկության հեղինակը¸
գրության ամսաթիվը, գրության համարը
	Առաջարկության բովանդակությունը

	Եզրակացություն

	1.
	2.
	3.
	4.

	1. 
	ՀՀ ֆինանսների նախարարություն
	Դիտողություններ և առաջարկություններ չկան
	Ընդունվել է ի գիտություն

	2.
	ՀՀ տարածքային կառավարման և զարգացման նախարարության միգրացիոն ծառայություն
	1. ՀՀ կառավարության որոշման նախագծի հիմնավորման տեքստի մեջ բացակայում է Իրաքի Հանրապետության քաղաքացիների մասով հիմնավորումը:

2. ՀՀ կառավարության որոշման նախագծի 2-րդ կետը լրամշակել հետևյալ խմբագրությամբ՝ «Հայաստանի Հանրապետության արտաքին գործերի նախարարին` սույն որոշման մասին ծանուցել Հնդկաստանի Հանրապետությանը և Իրաքի Հանրապետությանը»:
3. Նախագծի հիմնավորման 4-րդ կետի «սահմանափակել» բառը առաջարկում ենք փոխարինել «կանոնակարգել» բառով:
	1. Չի ընդունվել։ Նախագծով նախատեսվում է կետի վերախմբագրում, առանց Իրաքի Հանրապետության քաղաքացիների մասով կարգավորման փոփոխության
2. Չի ընդունվել։ Տես 1-ին կետը։




3. Ընդունվել է։ Հիմնավորումը խմբագրվել է;

	3.
	ՀՀ ազգային անվտանգության ծառայություն
	1. Վերնագրում «ՓՈՓՈԽՈՒԹՅՈՒՆՆԵՐ» բառը փոխարինել «ՓՈՓՈԽՈՒԹՅՈՒՆ» բառով։
2. 1-ին կետում «կերպ» բառը փոխարինել «խմբագրությամբ» բառով։
3. Նոր խմբագրությամբ շարադրվող 1.1-ին կետի «բ» ենթակետում «սահմանային» բառը փոխարինել «պետական սահմանի» բառերով՝ համապատասխան փոփոխություն նախաձեռնելով նաև Կառավարության 2008 թվականի ապրիլի 4-ի 329-Ն որոշման 1.2-րդ կետում, ինչպես նաև 2-րդ կետի 3-րդ Ենթակետից հանել «կառավարությանն առընթեր» բառերը։
	1. Չի ընդունվել՝ նախագծում նոր ենթակետերի ավելացման պատճառով։
2. Ընդունվել է։ Կատարվել է համապատասխան փոփոխությունը։
3. Ընդունվել է։ 1-ին կետում ավելացվել են նոր ենթակետեր։

	4.
	ՀՀ ոստիկանություն
	1. Կողմ լինելով նախագծի ընդհանուր բովանդակությանը, այնուամենայնիվ գտնում ենք, որ Հնդկաստանի քաղաքացիներին Հայաստանի Հանրապետության մուտքի վիզայի տրամադրման ժամկետը 21 օրով սահմանափակելը հիմնավորված չէ։ «Օտարերկրացիների մասին» օրենքի 9-րդ հոդվածի համաձայն՝ մուտքի վիզան տրվում է մինչև 120 օր ժամկետով՝ առավելագույնը մինչև 60 օր երկարաձգելու հնարավորությամբ։ Ըստ նախագծի Հնդկաստանի քաղաքացիները ՀՀ մուտքի վիզա ստանալու են օտարերկրյա պետություններում գործող ՀՀ դիվանագիտական և հյուպատոսական մարմինների միջոցով, որոնց կողմից յուրաքանչյուր դեպքում կարող է որոշվել տրամադրվող մուտքի վիզայի ժամկետը՝ հիմք ընդունելով Հնդկաստանի քաղաքացիների կողմից ներկայացվող հիմնավորումներն ու փաստաթղթերը։ Միաժամանակ, ՀՀ մուտքի վիզայով Հայաստան ժամանած ցանկացած օտարերկրացի (այդ թվում՝ Հնդկաստանի քաղաքացիները) մինչև մուտքի վիզայի ժամկետի ավարտը կարող է ՀՀ-ում դիմել և երկարաձգել վիզայի ժամկետը, ուստի Կառավարության 2008 թվականի ապրիլի 4-ի թիվ 329-Ն որոշման մեջ վիզայի տրամադրման ժամկետի սահմանափակման նախատեսումը գտնում ենք ոչ նպատակահարմար և առաջարկում այն հանել նախագծից։
2. Նախագծի 1.1 կետի «բ» ենթակետում ԱՄՆ, Միացյալ Թագավորության, Կանադայի, Շենգենյան համաձայնագրի երկրների, Ռուսաստանի Դաշնության, Ավստրալիայի, Նոր Զելանդիայի, Կորեայի Հանրապետության և ճապոնիայի կողմից տրված բազմակի մուտքի գործող արտոնագիր ունենալու փոխարեն առաջարկվում է սահմանել նշված երկրներում կացության կարգավիճակ ունեցող Հնդկաստանի քաղաքացիներին ՀՀ պետական սահմանի անցման կետերում մուտքի վիզա տրամադրելու հնարավորություն, քանի որ ՀՀ պետական սահմանի անցակետերում հնարավոր չէ հստակ պարզել ՀՀ մուտք գործող անձի կողմից համապատասխան պետության բազմակի մուտքի արտոնագրով իրեն տրամադրված ժամկետը սպառված լինելու կամ տվյալ պահին արտոնագրի վավերականության հանգամանքը։
3. Միաժամանակ, խնդրում ենք նախագիծն ընդունվելուց հետո՝ մինչև ուժի մեջ մտնելը, Ոստիկանության անձնագրային և վիզաների վարչությանը տրամադրել Հնդկաստանի քաղաքացիներին (այդ թվում՝ անչափահասներին) ՀՀ պետական սահմանի անցման կետերում ՀՀ մուտքի վիզա տրամադրելու համար անհրաժեշտ համապատասխան պետություններում կացության կարգավիճակ ունենալու հանգամանքը հավաստող փաստաթղթերի նմուշները։
	[bookmark: _GoBack]1. Ընդունվել է: 21-օրյա ժամկետով սահմանափակումը հանվել է նախագծից:

















2. Ընդունվել է մասամբ։ Ավելացվել է նաև կացության կարգավիճակ ունենալու դեպքը տվյալ երկրների համար։ Բազմակի մուտքի արտոնագրի դեպքեը պահպանվել է հաշվի առնելով նշված երկրների կողմից բազմակի մուտքի արտոնագրերի տրամադրման ընթացակարգերի խստություն ու արժանահավատությունը։ 






3. Ընդունվել է ի գիտություն։

	5.
	ՀՀ արդարադատության նախարարություն
	1. «Հայաստանի Հանրապետության կառավարության 2008 թվականի ապրիլի 4-ի թիվ 329-Ն որոշման մեջ փոփոխություններ կատարելու մասին»» Հայաստանի Հանրապետության կառավարության որոշման նախագծի (այսուհետ՝ նախագիծ) 1-ին կետում «որոշման մեջ» բառերից հետո անհրաժեշտ է լրացնել «կատարել հետևյալ փոփոխությունները» բառերը:
    2. Նախագծի 1-ին կետի 1-ին ենթակետով խմբագրվող 1.1-կետի ենթակետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջերին:
    3. Նախագծի 1-ին կետի 1-ին ենթակետով խմբագրվող 1.1-կետի «բ» ենթակետում հիմնավորման կարիք ունի մուտքի վիզայի տրամադրման 21-օրյա ժամկետով սահմանափակումը: Հիշյալ դիտողությունը բխում է «Օտարերկրացիների մասին» օրենքի 9-րդ հոդվածի դրույթներից, համաձայն որոնց՝ մուտքի վիզան տրվում է մինչև 120 օր ժամկետով՝ առավելագույնը մինչև 60 օր երկարաձգելու հնարավորությամբ։ Այդ առումով նախագծի հիմնավորումն անհրաժեշտ է լրամշակել:
    4. Նախագծի 3-րդ կետում անհրաժեշտ է հստակ նշել որոշման գործողության տարածման ժամկետը:
	1. Ընդունվել է։ Կատարվել է համապատասխան լրացումը։





2. Ընդունվել է։ Կատարվել է համապատասխան փոփոխությունը։


3. Ընդունվել է: 21-օրյա ժամկետով սահմանափակումը հանվել է նախագծից:






4. Ընդունվել է։ Կատարվել է համապատասխան լրացումը։


	6.
	ՀՀ տնտեսական զարգացման և ներդրումների նախարարություն
	Դիտողություններ և առաջարկություններ չկան:
	




